
বই বিবরণঃ পরকালের প্রস্তুতি

প্রতিটি মানুষই চায় সুখ-শান্তি-সফলতা। কিন্তু মানুষ ভুল করে, সুখ-শান্তি-সফলতা বলতে অনেকেই কেবল পার্থিব জীবনের আরাম-আয়েশ আর স্বাচ্ছন্দ্যকেই বুঝে থাকে। এজন্যই দেখা যায়, দুনিয়ার জন্য তাদের এত এত পরিশ্রম-প্রচেষ্টা। সুন্দর বাড়ি-গাড়ি-নারী- এসবের জন্যই যেন এ জীবন! পার্থিব জীবনের উন্নতি-অবনতি নিয়ে তারা অনেক অঙ্ক কষে! ক্ষণিকের ভোগসামগ্রী উপার্জনের জন্য চলে কত হিসাব-নিকাশ আর প্ল্যান-পরিকল্পনা! কিন্তু পরকালের চিরস্থায়ী জীবন?! তা নিয়ে কি কি তাদের তাদের ভাবনার ফুরসত মিলে?

বস্তুত, পরকালের জীবনই আসল ও চিরস্থায়ী জীবন। পরকালের সুখ-শান্তি-সফলতাই প্রকৃত সুখ-শান্তি-সফলতা। বুদ্ধিমান তো তারাই, যারা সে-ই অনন্ত-অসীম চিরস্থায়ী জীবনের জন্য পাথেয় সংগ্রহ করে। দুনিয়াতে থাকতেই গ্রহণ করে পরকালের প্রস্তুতি। আমরা যেন পরকালের প্রস্তুতি সম্পর্কে সচেতন হই, এ লক্ষ্যেই রুহামার এবারের এ আয়োজন…[বই থেকে অনুবাদকের কথা]

যেখানে পরকালের লক্ষ্য-উদ্দেশ্য ঠিক রাখতে দুনিয়ার স্বার্থকে বিসর্জন দেওয়ার কথা, সেখানে আজ মানুষ দুনিয়ার অধিক ধনসম্পদের জন্য পরকালের আমল ছেড়ে দিচ্ছে। যেখানে প্রয়োজন ছিল ফরয-ওয়াজিব-সুন্নাত সব ঠিক রেখে আরও অধিক পরিমাণে নফল আমল করে পরকালের প্রস্তুতি গ্রহণের, সেখানে দুনিয়ার মগ্নতায় অনেকের ফরয আমলও যথাযথভাবে আদায় করার সুযোগ হয় না। 

আরও আশ্চর্যের ব্যাপার হলো, আজ দুনিয়ার জন্যই মানুষ দুনিয়া হারাচ্ছে। ডলার-ইউরোর দেশে পাড়ি জমানোর জন্য অবৈধভাবে সমুদ্র পথে মৃত্যুর ঝুঁকি পর্যন্ত নিচ্ছে। তাদের কেউ হয়তো বহু কষ্টে তীরে ভিড়তে পারছে আর কেউ সমুদ্রের মাঝেই ডুবে মরছে। কীসের জন্য? স্রেফ দুনিয়া কামানোর জন্য? কিন্তু কয়জন আছে, পরকালের জন্য এমন কঠিন ত্যাগ স্বীকার করতে প্রস্তুত? বস্তুত, পরকালের সঞ্চয়ই প্রকৃত সঞ্চয়। 

প্রিয় পাঠক, শাইখ খালিদ আল হুসাইনান রহ. এর ‘কাইফা তুখাত্তিতু লি-আখিরাতিক’ যার বাংলা অনুবাদ আমরা প্রকাশ করেছি ‘পরকালের প্রস্তুতি’ নামে- বইটি পড়ুন; একবার নয়, কয়েকবার পড়ুন। ..[বই থেকে প্রকাশকের কথা]

